
Pratahsmaranam

ಪ್ರಾತಃಸ್ಮರಣಂ

(ಮಂದಾಕ್ರಾಂತಾವೃತ್ತಂ)
ಪ್ರಾತಃ ಕಾಲೇ ಸ್ಫುರತಿ ಮಮ ತಚ್ಛಾಶ್ವತಾನಂದರೂಪಂ
ಸರ್ವೇಷ್ವೇವಂ ಸದಿತಿ ಚ ಸದಾ ಭಾಸತೇ ಚಿತ್ಸುಖಂ ಯತ್ .

ಸುಪ್ತೌ ಯತ್ಸ್ಯಾತ್ಸಕಲವಿರಮೇಽರೂಪಮೇವಂ ಸ್ವತೋಽರ್ಚಿಃ
ಜಾಗ್ರತ್ಸ್ವಪ್ನಸ್ಥಿತಿಷು ಮಮ ತದ್ಭಾವಮಾತ್ರೈಕರೂಪಂ .. 1..

ಸ್ತೋತುಂ ಸಜ್ಜಾ ಶ್ರುತಿರಕಥಯನ್ನೇತಿ ಯಚ್ಚಾತಿವಿಶ್ವಂ
ನೈವಂ ಯಸ್ಮಿನ್ ಕ್ವಚಿದಪಿ ಭವೇದ್ಭಿನ್ನರೂಪಸ್ಯ ಭಾವಃ .
ಅದ್ವೈತತ್ವಾತ್ಸ ಘನ ಇತಿಯದ್ವಾಸ ಏವಂ ಹಿ ಕಾರ್ಯೇ
ಭಿನ್ನಂ ಭಾತುಂ ಮನ ಇತಿ ನ ತಚ್ಚಿಂತನೇ ಶಿಷ್ಯತೇಽತ್ರ .. 2..
ಸರ್ವಂಯಜ್ಜಂ ಸ್ಫುಟಮಪಿ ತಥಾ ಲೀಯತೇಂಽತೇ ಚಯಸ್ಮಿನ್
ಸತ್ಸಂಸ್ಥೇಽಸ್ಮಿನ್ ಜಗತಿ ಚ ಸದಾ ಕೃತ್ಸ್ನಮೇಕಂ ಸ್ಥಿತಂ ಯತ್ .

ತಸ್ಮಿನ್ನಷ್ಟಂ ಮಯಿ ಚಿದಿತಿಯದಾಽಸತ್ಖಪುಷ್ಪಾರ್ಥಕಲ್ಪಂ
ದ್ರಷ್ಟುಂ ನೋಮಾಂ ಕ್ವಚಿದಹಮಿದಂ ಶಿಷ್ಯತೇ ದೃಶ್ಯಮೀಷತ್ .. 3..

ಶುದ್ಧಂ ಶುದ್ಧಜಲೇ ಜಲಂ ಮಿಲತಿ ತನ್ನೈವ ವ್ರಜೇದ್ಭಿನ್ನತಾಂ
ತದ್ವನ್ಮನ್ಮಿಲಿತಂ ಚ ವಿಶ್ವಮಖಿಲಂ ಭಿನ್ನಂ ನ ಮಚ್ಚಿದ್ರಸಾತ್ .

ಆನಂದೈಕರಸಸ್ವರೂಪಮವಿಕೃದ್ಯನ್ನಿರ್ವಿಕಾರೋಽಪ್ಯಹಂ
ಕುತ್ರಾಗಾನ್ನಭವೇತ್ಸ್ಫುಟಂ ಹ್ಯಹಮಹೋಽನಂತೇ ವಿಕಾರಾತ್ಮಕಂ .. 4..

ಯದ್ವತ್ಸ್ಯಾತ್ತಟಿನೀ ಸಮುದ್ರಮಿಲಿತಾ ತಾದಾತ್ಮ್ಯಮೇವಂ ಗತಾ
ಸೈಕತ್ವೇನ ಯದಾ ಸ್ಥಿತಾ ನಿರವಧಾವೇಕಸ್ತತೋಽಬ್ಧಿಃ ಸ್ವಯಂ .

ತದ್ವಚ್ಛಿದ್ರಸಭೂಮ್ನಿ ಯನ್ಮಯಿ ಜಗಜ್ಜೀವಾದಿಕಂ ಸಂಗತಂ
ಏಕತ್ವೇನ ನಿರಾವೃತೋ ನಿರವಧಿಃ ಸ್ವಸ್ಮಿನ್ ಸದೈಕೋಽಸ್ಮ್ಯಹಂ .. 5..

(ವಸಂತತಿಲಕವೃತ್ತಂ)
ಅಸ್ತಗತೇ ಸಮುದಿತೇ ನ ಕದಾ ತರಂಗೇ
ಭಿನ್ನಂ ಜಲಂ ಜಲನಿಧಿಃ ಸ್ವಯಮೇವಯದ್ವತ್ .

ತದ್ವಜ್ಜೀವಸಮಾಗತಶ್ಚೋದಯಾಸ್ತಯೋರ್ಯಃ
ಸೋಽಹಂ ಸದೈವ ಮಮ ನಾಸ್ತಿ ವಿಭಿನ್ನಮೀಷತ್ .. 6..

(ಆರ್ಯಾಜಾತಿಃ)
ಯದ್ವಕ್ಷಾರಸಮುದ್ರೇ ಮಿಲಿತಂ ತಲ್ಲವಣಮೇಕತಾಂ ಯಾತಿ .

ತದ್ವನ್ಮಮ ಚಿತಿ ಸರ್ವಂ ಮಿಲಿತಂಯದಿ ಜಗದಹಂ ಸದೈಕೋಽಸ್ಮಿ .. 7..
ಅಗ್ನಿಮುಖೇ ಯದ್ದಿಷ್ಟಂ ಕಾಂಚನಮಿಹ ಕಟಕನಾಮ ನೋ ಧತ್ತೇ .

ತಥಾ ವಿವೇಕಾವಿಷ್ಟಃ ಕಿಲ ನ ಜಗನ್ನಾಮ ಬಾಧತೇ ನೂನಂ .. 8..

ಕ್ಷೀರೇ ಮಿಲತಿಯದೈವಂ ಕ್ಷೀರಂ ತನ್ನೈವ ಭಿನ್ನತಾಂ ಯಾತಿ .

ಜೀವೇಶ ವಿಶ್ವಭಾವಂ ಮಿಲಿತಂಯನ್ಮಯಿ ಚ ತನ್ನ ಮದ್ಭಿನ್ನಂ .. 9..

ಸೂರ್ಯಾತಪೇ ವಿಶುದ್ಧಃ ಸ್ಫಟಿಕನಗೋ ಲಸತ ಸುಂದರತ್ವೇನ .

ನಿಜಸುಖರೂಪೇ ಸ್ವಾರ್ಚಿರ್ವೃಂದಿತಶ್ಚಿನ್ನಗೋತ್ರಸುವಿರಾಜೇ .. 10..

ಸ್ವಾಮೃತಸುಖಸಿಂಧುರಹಂ ಚಿದ್ರಸಭೂಮ್ನ್ಯೇವ ಮಯಿಮಮೈವಾಹಂ .

ಮತ್ಸ್ಫುರಣೇನೈವ ಸದಾ ಸ್ಫುರಿತೋ ಲೀನೋಽಪಿ ನಾತ್ರ ಮದ್ಭಿನ್ನಂ .. 11..

ಮಯಿಮಮ ರಮಣಾವಸರೇ ಮದ್ವಿಷಯಃ ಸಹಜಾತಘೋಷೋ ಯಃ .
ಬ್ರಹ್ಮೈವಾಹಂ ಸ್ವಯಮಿತಿಯೋಽಯಂ ಸ್ಮೃತಿರುಚ್ಯತೇಽತ್ರ ಮಾಯಾ ಸಾ .. 12..

ಅಸ್ಯಾಂ ಬ್ರಹ್ಮೈವಾಹಂ ಜ್ಞಾನಂಯತ್ತಸ್ಯ ನಾಮ ಚೇಶ ಇತಿ .

ಕ್ರಮತೋಽಸ್ಯಾಮಜ್ಞಾನಂ ನಾಹಂ ಬ್ರಹ್ಮಾಸ್ಯ ನಾಮ ಜೀವ ಇತಿ .. 13..

ಮಾಯಾಽವಿದ್ಯಾಭ್ಯಾಂ ಯೇ ಭವತಃ ಸ್ಮೃತಿವಿಸ್ಮೃತೀ ಚ ಶಶ್ವಂಗೇ .

ಅನಯೋರ್ಭಾವಿ ಚಯೋಽಹಂ ಭ್ರಾಂತನಾಮನೀ ಬತಾಸ್ಯ ಜೀವೇಶೌ .. 14..

ಸ್ವರೂಪವಿಸ್ಮೃತ್ಯುದಿತಂ ತನುಭಾವಂ ಕಥ್ಯತೇಽತ್ರ ಜೀವ ಇತಿ .

ಸ್ಮೃತಿರಸ್ಮಿನ್ ಬ್ರಹ್ಮಾಹಂ ಭವತಿ ತದಾ ನಾಮ ತಸ್ಯ ಚೇಶ ಇತಿ .. 15..

ಸ್ಮೃತಿವಿಸ್ಮೃತಿಜೀವೇಶಾಽಭಾಸೈರ್ಮಾಯಾ ಕರೋತಿ ವೈಚಿತ್ರ್ಯಂ .

ತೇನ ಕಿಲೈವೋಪಾಧೀ ದುಃಖಸುಖೇ ಬದ್ಧಮುಕ್ತಭಾವೌ ಚ .. 16..

ಸತ್ಕಾರಣಮಸ್ಯ ಹಿಯತ್ತದಹಂ ಚಿತಿ ಮಯಿವಿರಾಜಮಾನೇಽಸ್ಮಿನ್ .

ಬ್ರಹ್ಮಾಹಂ ಯಃ ಶಬ್ದೋ ನಿಖಿಲಾ ಭಾಸಶ್ಚ ಭಾತಿ ತೇನೈವ .. 17..

ಉದಯೌಯಥೈವ ತಸ್ಮಾಜ್ಜಾತೇ ಘೋಷೇಽಪಿ ನಾಸ್ತಿ ತದ್ಭಾವಂ .

ನಾಸ್ತಿ ಧ್ರುವಂ ತಥಾ ಮಯಿ ಭಾವಂ ಬ್ರಹ್ಮಾಹಮಸ್ಯ ಘೋಷಸ್ಯ .. 18..
ಸೂರ್ಯಾದುತ್ಪನ್ನಾವಪಿ ಚಾವರಕಾವಪಿ ನ ಶುಕ್ಲಕೃಷ್ಣೌ ತೌ .

ಮೇಘೌ ನಸ್ತಸ್ತಸ್ಮಿನ್ ತದ್ವನ್ಮಾಯಾ ನ ಮಯಿ ತಥಾಽವಿದ್ಯಾ .. 19..
ಮಿಥ್ಯಾ ಮೃಗಜಲಭಾಸೇ ಸೂರ್ಯೋಽಯಂ ಸ್ವಾರ್ಚಿಷೈವಯದ್ವತ್ಸ್ಯಾತ್ .

ಭಾತ್ಯಸ್ತಿ ಪ್ರಿಯತೋಽಯಂ ಭಾಸೇಽಸ್ಮಿನ್ ಚಿತ್ಸುಖೋಽಹಮೇವಾಸ್ಮಿ .. 20..
ಯದ್ವತ್ಸರ್ಪೋ ರಜ್ವಾಂ ಭಾತ್ಯಾಭಾಸೋಽದ್ವಯೇಽಪಿ ಮಯಿ ತದ್ವತ್ .

ರಜ್ಜುರ್ಯಥಾ ಹಿ ಶೂನ್ಯಾ ತಥಾ ಸ್ವಮಾತ್ರಃ ಸದಾಽನ್ಯಶೂನ್ಯೋಽಹಂ .. 21..

2 sanskritdocuments.org



ಪ್ರಾತಃಸ್ಮರಣಂ

ವಂಧ್ಯಾಸುತವತ್ಸರ್ವಂ ನಿತ್ಯನಿವೃತ್ತಂ ಕಿಲೇಸ್ಥಮಖಿಲಮಿದಂ .

ಪೂರ್ಣಾಂಕೇ ಶೂನ್ಯಂ ಸ್ಯಾನ್ಮಿಲಿತಂ ಯದಿ ತೇನ ತಸ್ಯ ಕಾ ಹಾನಿಃ .. 22..
ಕಶ್ಚಿದ್ವಿಕಾರ ಏವಂ ಸವಿಶೇಷತ್ವೇನ ನಾಸ್ತಿಮೇಽತ್ರ ಕದಾ .

ನಿರ್ವಿಶೇಷ ಏವಾಹಂ ಸ್ವಭಾವತೋಽತಃ ಸದಾಽವಿಕಾರ್ಯಚಲಃ .. 23..
ಯಃ ಪಠೇತ್ಪ್ರಾತರುತ್ಥಾಯ ಪ್ರಾತಃ ಸ್ಮರಣಮುತ್ತಮಂ .

ವಿಧೂಯ ನಿಖಿಲಾಜ್ಞಾನಂ ಬ್ರಹ್ಮೈವ ಸ ಕೃತೀ ಭವೇತ್ .. 24..

ಇತಿ ಶ್ರೀಮತ್ ಪರಮಹಂಸಪರಿವ್ರಾಜಕಾಚಾರ್ಯ ಸದ್ಗುರು ಭಗವಾನ್
ಶ್ರೀಧರಸ್ವಾಮೀಮಹಾರಾಜವಿರಚಿತಂ ಪ್ರಾತಃಸ್ಮರಣಂ ಸಂಪೂರ್ಣಂ .

ರಚನಾಸ್ಥಾನಂ,ಮಂಗಳೂರು - ಶ್ರೀದತ್ತಜಯಂತಿ ಸಂವತ್ಸರಃ - 1944

